
Gui'ch yaloj guxhaal San Pabl
loj ree bén TesalOnica rliladx
Jesucrist

1 Naj, Pab con Silvan né Timoteo, cayxhaalan
gui'ch guie par léjt najdi bén rliladx Jesucrist
luguiedx TesalOnica, dux Dad ree Dios né Dad Jesu-
crist glunle' 18jt yabe'cdxe téé reeman luxdoodi.

Rudéé Pab quixtéé loj Dios

2 Guixie guixie radéén quixtéé loj dux Dad ree
Dios por gradi, rasaaladx téén 1&jt chi rarejdx
ranaaban laaman. 3 Né zianczi chi rarejdx
ranaaban laaman, nadxe'duguijcan ni ma beendi
guial rliladxidi laaman, né guial rén lasa'di,
nadxe'duguijc téén guial cadaandi cabézidi gui't
Dad Jesucrist stijb. 4 Compniar raliduladx ree
Jesucrist, dunujnrayagbee guial Dios rénléjt, gulej
tééman l€jt. 5 Din chi baneen xtiidxza'caman lojdi,
ad diidxtizi baliin 18jt, baltitin 18jt con xguialrni-
abee xSprijt Dios abi' rayagbeen guial diidxli naj
ni caynan lojdi. Léjt raghee xhienaag babajnan
chi badxu'né'n 1éjt, babajnan zian din yaguieenan
1éjt yudar xhienaag guibandi.

6 Abi' 1éjt nabandi zi'c babajnan lojdi né zi'c
baliii Jesucrist, abi' por xSprijt Dios babaadi
bililadxidi ni banan lojdi, majsi dad guzagdiajdi.
7Ziannajditijb ejempl par graree bénrliladx Jesu-
crist niz Macedonia né niz Acaya. 8 Por 1€jt bire'ch
xtildxaman ad tijbtizi luarzii ree, gra ladczi ruza't

reeman xXhienaag rliladxidi Dios, xt ni'qui chetri
ryaadx yaguie'chan. 9Dinlaagajc reeman ri diidx
xhienaag baca'di dunujn chi budganajn l€jt, xhie
téé naag basa'ndi ni naladxidi naj ree dios persi
binalidi quijb Dios naban abi' guzuloj cayujndi
laaman sirv. 10 Ri téé reeman diidx xhienaag
cabézidi gui't Jesucrist Xi'n Dios diizd xanyabaa,
bén basbanman loj ree bengiit, Jesus bén rabéé
dunuj ree loj casti ni zééd.

2

Nibeen Pab luguiedx Tesalonica

1Léjt ragbee, compniar raliduladx ree Jesucrist,
guial ad budganaj xlia'tzan 1&jt, 2 majsi 1éjt ragbee
guial luguiedx Filipos guna ree bejn diidxguijdx
du lojn né graloj ree guialzi badééd reeman
dunujn. Per Dios banee dunujn valor persi badiin
xtiidxza'caman lojdi, majsi xhietééz raza'can por
ree bén rdxe'ch dunujn. 3 Din ad baneené'tan
léjt diidx rusquiee, o par yaguieenné'n léjt
zi'ctzi rayénan ya, 0 par yasquieen léjt, 4 per zi'c
bacaabee Dios dunujn din yaneen xtiidxza'caman
guial baguiaaman zile' yaguieenan ni rayal
yaguieenan, laanan naj niradin ad par yaya'ntan
zagdxe loj ree bejn, par yaya'nan zagdxe loj Dios,
bén raghee gra ni yu' luxdoo bejn. > Léjt raghee
guial ad yu't dxej baneené'n 1&jt zagdxe naabzi
par guiéndi dunujn, ache téét guijc badxiiban
din yaca'n xmiliadi. Dios ragbee guial laan naj
diidxli. ¢ Ad radiiltan guza't ree bejn dunujn
zagdxe, ad radiil téétan guza'tidi dunujn zagdxe,
0 guza't ree ben ren dunujn zagdxe, 7 majsi guial

nayajcan xiapOstol Jesucrist, raya'pan derejch
yanabeen 1éjt giiindi xhienin par dunujn, per
ad raguieentan zian. Lé&jt ragbee guial benza'c
bayajcan chi badxu'né'n 1léjt, zi'cgajczi tijb na
rusni's rniaj téé xi'n. 8 Abi' guial tant rayénan
16jt, ad tijbtzi xtiidx Dios baneen lojdi, né dux
guialnabanan bayénan naneen por 1&jt, guial tant
rayénan 1éjt. 9 Abi' 1éjt ragbee compniar, guial dad
baguieenan dxiin. Dxej guiaal baguieenan dxiin,
chitéé yalu'n xchiindi guial giiindi dunujn yudar
yabajnan la'tgaj baluilin 18jt xtiidxza'c Dios.

10 L&t né Dios ragbeechaaw guial chi
badxu'né'n 1éjt, babajnan xnejz zi'c rayal, abi'
achet chile' gudxiibidi du guijcan, 1&jt bén rliladx
ree Jesucrist. 11 Léjt raghee xhienaag baneen 1éjt
consejw, xhie téé naag balu'n luxdoodi zi'c rijn
tijb dad con ree xi'nman. 12 Ma banan lojdi din
guibandi zi'c rayal guiban bén ma naj ree xbejn
Dios, bén rbejdx 1éjt din yayalidi xanyabaa lod
rniabeeman.

13 Zeel né dunujn ad racwéézt radéén quixtéeé
loj Dios, guial chi biguiejndi xtiidxaman ni ba-
nan lojdi, bidxga'di laan zi'c xtiidx Dios ad zi'ctzi
xtiidx bénguidxliuj. Abi' diidx guin ree naj ni
rusnixquiarguiejndi, 1&jt guial rliladxidi Jesucrist.
14 Abi' 1€jt compniar raliduladx ree laaman, ma
guzajquidi zi'c guzac ree xbejn Dios, bén Israel
zojb ree niz Judea, bén rliladx ree Jesucrist. Din
zi'cgajc basagdiaj ree bén ladxidi 1éjt, ziangajc
basagdiaj lasa' bén Israel reeman laa reeman.
15 Abi' téé ree bén Israel bagiijt reeman Dad Jesus,
zi'cgajc bagijt reeman bén badééd ree xtiidx Dios
loj ree bejn, balaagdxa téé reeman dunujn, ad

rijnt reeman zi'c rén Dios, abi' contzi gra bejn
rdxe'ch reeman. 16 Rudxoon reeman yaliilin bén
ad najt ree bén Israel xhienaag gac reeman per-
don, zian laagajc reeman cutioob guijc xtol ree-
man, abi' yan ma cadéd reeman xcastiro' Dios.

Guyén Pab niejman TesalOnica stijb

17 Compniar raliduladx ree Jesucrist, chi
basa'nan 1&jt tio'p choondxej, majsi ad raguiaatan
1éjt, per rasaaduladxan 1éjt, abi' rayén nejzdoon
yaguiaan léjt stijb. 18 Dad bayénan nudganajn
1éjt. Naj Pab, zien volt da't guyénan nidganan
1éjt, per badxoon xindxab niajc zian. 19 Per yan
sta rayénan yudganajn léjt, din ni raléjzan naj
guial 1éjt ragu' du luxdoon zagdxe. Léjt naj dux
chiinan ni rabaané'n yubiigné'n loj Dad Jesucrist
chi gui'taman stijb. 20 Léjt naj bén rabaané'n rlies
téédi dux valoran.

3

1 Zeel chi badxu'n luguiedx Atenas, ad
radaantran, ma rayénan yayagbeen xhienaag
za'di, dxel baguieenan xgab baya'n du xtijban
ni. 2 Abi' baxhaal dux compniaran Timoteo, bén
cayguieenné'n xchiin Dios caytie'chan xtiidxza'c
Jesucrist, din yagu'man luxdoodi sudxi'chidi loj
ni ma rliladxidi, 3 din ni'qui tijbidi ad zalenya't
por ree guialzi ni cadédidi, 1éjt ragbee guial zian
yaza'c ree. 4 Chi badxu'né'n 1éjt, banan guial dad
zien loj guialzi yaduud ree, abi' 1éjt ragbee guial
laan naj ni ma gojc. > Zeel ad gudaantran, abi'
guxhalan Timoteo din gagbeen xhienaag zinalidi

ni rliladxidi, din rdxeban gusquiee xindxab léjt,
abi' achetri sirv niijn ni baguieenan por 1éjt.

6 Per yan ni ma baguiaad Timoteo ni bidgana-
jman 1éjt, ma bagojnman dunujn guial zinalidi
zagdxe ni rliladxidi Jesucrist né zi'c rén lasa'di.
Laaman na guial zianczi yu' luxdoodi zagdxe
rasaaladxidi dunujn, abi' ddd ma réndi guguiaadi
dunujn, zi'cgajc rayénan yaguiaan 1éjt. 7 Zeel,
compniar raliduladx ree Jesucrist, majsi graloj
tarbajw né guialzi caydiilidan, per dad nix yu'
du luxdoon raguiejnan guial zagdxe zinalidi ni
rliladxidi. 8 Abi' yan mazri nix ma bayu du lux-
doon guial ma bayaghbeen za'dxi'chquidi loj ni
zinalidi xnejz Dad Jesucrist. 9 Dxel xt ni'quid
radxejltan xhienaag yadéén quixtéé loj Dios por
18jt, guial dad nix yu' du luxdoon lojman por léjt.
10 Dxej guiaal radi'n ranaaban lojman din gunee-
man mod yudganajn 1éjt, abi' lox yanan lojdi ni
ryaadx gagbeedi xcwent guial rliladxidi Jesucrist.

11 Dux Dad ree Dios né Dad Jesucrist gagneé
dunujn din gac yudganajn 1éjt. 12 Abi' Dad Jesu-
crist gagné léjt din gusnuu guién lasa'di mazri,
guién téédi gra lasa' bejndi zi'c rayénan l€jt.
13TL.aaman gagné 1&jt sudxi'chidi loj xnejz Dios din
sudinaya sindollojman, dxejni gui't Dad Jesucrist
stijb con gra ree xbejnman.

4

Zi'c rén Dios guiban ree xbejnman
1 Yan, compniar raliduladx ree Jesucrist,
raza'can 1éjt liaadx, rana téén lojdi por laaman,
guial zi'cnabandiyan zi'c ma baliitin 1éjt guibandi,

din guindi zi'c rén Dios, gol been naguiejn gol
basnuu mazri guibandi zi'c rénman.

2 Din 1éjt ma ragbee gra ni guxhaal Dad Jesus
dunujn yanan ni giindi. 3 Ni rén Dios naj guial
guibandi naya lojman, guial ad giilindi nidxuudx
ree con ree bén ad najt lacheelidi. 4 Gol gog-
bee guial tijbgaj 1jt rayal guibanné lacheelidi za-
gdxe zi'c rén Dios con respejt, 5 ad chu' lacheelidi
naabzipar grii xgustidi zi'c rijn ree bén ad niinbeet
Dios. 6 Ni'qui tijbidi ad rayalt glilinnaladx lasa'di,
gusquiee lasa'di giiindi xhie nidxuudx con lacheel

reeman. Din dux Dad ree Dios zudé€daman casti
gra ree bén rijn zian, zi'c ma banan lojdi zi'c

ma bagojnan 1éjt. 7 Din Dios ad gurejdxtaman
dunuj ree yayajc ree xbejnman par yabajn ree
nadxuudx, gurejdxaman dunuj ree par yabajn
ree naya. 8 Zeel bén ad ridxga't ni ma banan
lojdi, ad bénguidxliujtan ad ridxga'taman, Diosan
ad ridxga'taman, bén razaladx xSprijt duloj ree.

9 Yan, xcwent guial guién lasa'di, ad ryaadxt
yanan léjt xhienin xcwentan, din 1éjt gajc ma
basiid por Dios xhienaag guién lasa'di, 19 abi' laan
naj ni cayujndi con gra dux compniar ree bén
rliladx ree Jesucrist niz Macedonia. Per raza'can
1éjt liaadx din gusnuu guién lasa'di mazri. 11 Gol
been téé naguiejn guibanné lasa'di zagdxe, gol
guyu xgab xchiindi, zi'c ma ranan lojdi giiindi
dxiin, 12din guibandi zagdxe loj ree bén ad rliladxt
Jesucrist né chitéé xhie guiyaadxidi.

Nigac chigui't Dad Jesucrist
13 Yan, compniar raliduladx ree Jesucrist, ad
rayéntan guibandi sin guial gagbeedi xcwent ree

bengiit, chitéé chu'nayadi zi'c ree bén ad rliladxt
Jesucrist. 14 Din bal raliduladx ree guial giijtaman
abi' babanman stijb, ziangajc raliduladx ree guial
ree bén ma gjt, bén bililadx ree laaman, yashan
Dios laa reeman por Jesucrist.

15 Zeel zi'c ma rayignia'n xtiidxaman, dunujn
rana lojdi guial gra ree xbejnman, bén sta naban
ree chi gui'taman stijb, ad zanedt reeman loj ree
xbejnman bén ma giijt ree. 16 Din dxejzii guigu-
ien cha' bén rniabee xhienaag gac, guiguien cha'
anjlrniabee ree anjl, guiguien guibejdx xtrompejt
Dios. Dxel guiat Dad Jesucrist diizd xanyabaa,
abi' yaloj ree xbejnman bén ma gujt ree yaban
stijb. 17 Guidad dux compniar ree bén sta naban
ree dxejzii, yadxaag ree con ree bén baban guin,
dxel yo' ree ladya loj ree zaj lod yadxaag ree Dad
Jesucrist. Zian yo' ree yuchu'né' reeman tiblayaa.
18 Zeel gol bagu' luxdoo lasa'di con ree diidx guin.

S

1 Yan, compniar raliduladx ree Jesucrist,
xhie dxej gac zian o goc gac zian ya, ad rijnt
naguiejn ganinan léjt. 2 Din léjt ragheechaaw
guial zi'cgajczi ri't tijb béngubaan guxhin, chi
achut rbéz laaman, zian guidxin dxej gui't Dad
Jesucrist stijb. 3 Chi guiéb ree bejn: “Zagdxe zio'
ree, achet gac”, dxel dxejczi gui't guialzi par laa
reeman ni ad zariit reeman loj, zi'c chi rdxin hor
ragnaa lén béngunaa chi ma gal xi'nman. 4 Per 1éjt
compniar, ad zétridi loj nejzmal din guiniaaz dxej
ni gui't Dad Jesucrist 1€jt zi'c chiri't tijb béngubaan.
5> Din graczidi ma zinal Dios, zinalidi xnejzaman,
nejz nayni. Ad zunaalt ree nejz mal, nejz nacay.

6 Zeel ad najt guial yabajn ree zi'c tijb bénnaayéjs,
zi'c rijn los demazri ree bejn, rayal yatie'ch dux
bacaal ree, yadxu' ree nadédguiendxuj. 7 Bén zinal
ree nejzmal zi'c tijb bénnaayéjs, zi'c tijb bengu',
zian zinal reeman nejz guin. 8 Per dunuj ree,
guial ma zunaal ree xnejz Dios, guidib tiamp naj
guial yabajn ree nadédguien. Yadxu'dxi'ch ree loj
guialrliladx ni ma raya'p ree né loj ni rén Dios
dunuj ree, abi' yadxu'dxi'ch téé ree né loj ni ma
raliduladx ree guial ma raya'p ree perdon. Abi'
zi'ctijb xin suldad yu' xcascwix nirutéé yaya'p téé
reen zi'c tijb ni gutéé dunuj ree loj ni mal 2 Din ad
gurejdxt Dios dunuj ree par yayal ree xcastiman,
gurejdxaman dunuj ree din yayal ree perdon por
Dad Jesucrist, 10 bén glit por dunuj ree, din majsi
nabajn ree o ma bayéjt ree chi gui'taman stijb, per
yo' ree yuchu'né' reeman. 11Zeel gol bagu' luxdoo
lasa'di gol been téé yudar lasa'di din gagbeedi
mazri xtiidx Dios zi'c ma caytijndi.

Nirayal giitin ree bén rliladx Jesucrist

12 Compniar raliduladx ree Jesucrist, raza'can
1éjtliaadx, gol gojp respejt bén rusiid ree 1€jt xtiidx
Dios, bén ruliiii ree 1€jt rnieené téé reeman léjt
xhienaag chinalidi Jesucrist. 13 Gol gojc benza'c
da't con laa reeman, gol guyén da't reeman por
dxiin cayUjnreeman. Gol gubajnnélasa'dizagdxe.

14 Ranaab téén lojdi compniar, gol guneené ree
bén ad rént glitin dxiin, gol bagu' luxdoo ree bén
ralenyané xnejz Dios, gol been téé yudar bén ad

za'dxi'cht ree loj xnejzaman, gol gojp pacens gra
reeman.

15 Gol been naguiejn ad giitindi ni mal bén riijn
ree léjt nimal, zagdxeli gol gojc benza'c con lasa'di
neé con graree bejn. 16 Gol badxe' luxdoodi zagdxe
zianczi. 17 Ad gucwééz cwedx guiniabidi Dios.
18 Gol badéé quixtéé lojman por gra, din zian
rénman guundi, 1éjt najdi xbejn Jesucrist.

19 Ad rbexuudi nabee xSprijt Dios 1éjt. 20 Gol
bidxga' ni rniee ree bén rudééd xtiidxaman.
21 Yaloj xgaj gol gogbee zagdxe xhietééznin, dxel
gol been ni naj zagdxe. 22 Gol gubi'ca loj gra ree

nimal. ] :
23 Dios, bén rabe'cdxe luxdoo bejn, laaman

gagné 1éjt din gaquidi lojman naya guidiblagaa.
Laaman gagné xcuerpidi, gagnéman xsprijtidi né
guidiblagaadi din gaquidi nayadxuj lojman dxej
gui't Dad Jesucrist. 24 Abi' Dios giilin zian, din
laaman, bén rbejdx dunuj ree par giitinman dunuj
ree xbejnman, rijn xtildxaman cumplid.

Diidx bigra caree loj gui'ch guie

25 Compniar raliduladx ree Jesucrist, gol gure-
jdx gunab Dios por dunujn. 26 Gol badéé xtiidx
Dios da cwentan loj gra ree compniar rliladx Je-
sucrist. 27 Abi' por laaman, naj rni lojdi rniabee
téén 18jt: Gol biil gui'ch guie loj gra ree compniar
rliladx laaman. 28 Dux Dad ree Jesucrist gltinle'
1jt.

